
				Cette page a été validée par deux contributeurs. 

Que mon cueur ſien, neſt plus mien, ceſt le poinct. 

Et ſi mourir 

Me fault ſans cueur, a la mort puis courir,

Car arrachant celuy qui peult nourrir 

En luy la vie,

De luy bien toſt elle ſeroit rauie 

Las iauroys bien de ceſte mort enuie, 

Mais luy en moy 

Viure me faict en tel dueil et eſmoy 

Quil me faiſoit viure damour et foy 

En grant plaiſir,

Durant le temps que par heureux loyſir 

Me racontoit ſon honneſte deſir. 

Or eſt paſſè 

Tout ce beau temps, ou ie nay amaſſè

Riens que regret, et eſpoir que ſon tort 

Mapportera bien congneu par ma mort

De tous amans Requieſcat in pace.

